
Bharatam Punyaspadam Bhoh

பா⁴ரதம் புண்யாஸ்பத³ம் போ: ⁴

பா⁴ரதம் புண்யாஸ்பத³ம் போ: ⁴! புண்யபுருஷம் பா⁴ரதம் ।
வந்த³தாம் ஸம்ஸேவதாம் தாம் புண்யபூ⁴மிம் பா⁴ரதம் ॥ த்⁴ருவம் ॥

த்யாக³ஶீலாத்³ப⁴ரத்முநிதோ ராஷ்ட்ரமேதத் பா⁴ரதம்
ஶௌர்யவாந் தௌ³ஷ்யந்திராஸீத்ததி³ஹ தே³ஶோ பா⁴ரதம் ।

ப்⁴ராத்ரு’தே³வாத்³ப⁴ரதந்ரு’பதேரேஷ தே³ஶோ பா⁴ரதம்
பா⁴ஸி நிரதா: பூர்வஜா இஹ தத்³தி⁴ தே³ஶோ பா⁴ரதம் ॥ 1॥

ஜ்ஞாநகிரணா: ப்ரத²மமுதி³தா: ஜ்ஞாநபூ⁴மௌ பா⁴ரதே
ஶூரவீரா ரேஜிரேऽத்ர ச கர்மபூ⁴மௌ பா⁴ரதே ।

ஶக்திமத்த்வம் த்³ரு’ட⁴மிஹாஸீத் புண்யபூ⁴மௌ பா⁴ரதே
பு³த்³த⁴ஸித்³தா⁴ஶ்ஶுத்³த⁴ஸத்த்வா ப³ஹவ ஆஸந் பா⁴ரதே ॥ 2॥

கர்மபூதா: ஶக்திதூ³தா உத்³க³தா இஹ பா⁴ரதாத்
விமலகாந்திஜ்ஞாநஶாகா² நிஸ்ஸ்ரு’தா இஹ பா⁴ரதாத் ।

ஸத்யஶாந்த்யோஸ்ஸத்ப்ரவ்ரு’த்திர்நிர்க³தா இஹ பா⁴ரதாத்
விஶ்வஜநதா ஸர்வமலப⁴த ஸர்வமித்ராத்³பா⁴ரதாத் ॥ 3॥

